
				இப்பக்கம் மெய்ப்பு பார்க்கப்படவில்லை
திருக்குறள் எளிய உரை பொருள்

76. பொருள் செயல் வகை (செல்வத்தைச் சம்பாதிக்கும் முறை) பொருள் அல்லவரைப் பொருளாகச் செய்யும் பொருள் அல்லது, இல்லை பொருள். 751 மதிக்கப்படாதவரையும் மதிக்கச் செய்வது செல்வம்:

அதைவிட ஒருவர் தேடவேண்டிய பொருள் வேறு இல்லை. இல்லாரை எல்லாரும் எள்ளுவர்; செல்வரை எல்லாரும் செய்வர், சிறப்பு. - 752 பணம் இல்லாதவன், என்ன நன்மை செய்திருந்தாலும் அவனை எல்லாரும் அலட்சியம் செய்வார்கள். பணக்காரரை(நன்மை செய்யா விட்டாலும்) எல்லாரும் மதிப்பாகப் பேசுவார்கள். பொருள் என்னும் பொய்ய விளக்கம், இருள் அறுக்கும்எண்ணிய தேயத்துச் சென்று. 753 செல்வம் என்னும் அணையா விளக்கு மட்டும் ஒருவன் கைவசம் இருந்தால், அதைக் கொண்டு அவன் நினைத்தபடி எந்த நாட்டுக்குச் சென்றாலும், அவனுக்கு வழிகாட்டி ஒளி உண்டாகச் செய்யும். அறன் ஈனும்; இன்பமும் ஈனும்;-திறன் அறிந்து, தீது இன்றி வந்த பொருள். 754 தீய வழியில் செல்லாமல், திறமையைக் கொண்டு சம்பாதித்த செல்வம் அவனுக்கு நன்மையைத் தரும்; இன்பத்தையும் தரும். அருளொடும், அன்பொடும் வாராப் பொருள் ஆக்கம் புல்லார், புரள விடல்! 755 அன்போடும், கருணையோடும் வராத செல்வப் பெருக்கத்தைப் பெற்று மகிழாமல், நீக்கி விட வேண்டும் (கெட்ட வழிகளில் தேடிய செல்வத்தால் கேவலம் உண்டாகும்).

